12.IKASGAIA;EZKONTITZARMENAK

1.EZKONTITZARMENAK

1.1.KONTZEPTUA, EZUGARRIAK ETA IZAERA

KONTZEPTUA

Ezkontz kapitulazioak  1325 art.ri jarraiki ezkontideek borondate autonomiaz, libreki, buruturiko negozio juridiko formal bat dira zeinaren bidez ezkontz eraentza ekonomikoa adostu, aldaketak egin edo ordezkatu daitekeen.

Ezkontzaren eraentza ekonomikoa dela eta sorturiko xedapen oro ere adostu daiteke kapitulazioetan. Adb.ezkontideen arteko donazioak edo eurei hirugarren batek eginak,oinordetzako xedapenak ( 826,827,831 eta 1320).

Ezkontzako eraentza ekonomikoa kontratu gisa egituratzea ozta ozta iristen da erdiaroraino eta herrialde askotan beranduagokoa da.

1325 art.ak 1315 art. garatzen du zeinaren arabera “ezkontz eraentza ekonomikoa izango da ezkontideek kapitulazioetan zehazten dutena”.

Ezkondu behar dutenei edo ezkonduta daudenei askatasuna ematen zaie eraentza ekonomikoa zehazteko ordezko moduan, kapitulaziorik ezean edo hauek inefikazak direnean, bakarrik aplikatuko delarik legezko eraentza (1316 art.)hau da, irabazitako sozietatearen eraentza.

EZAUGARRIAK

1.-Ezkontideen borondate autonomiaz eginiko negozio juridikoa da.

Kapitulazioak egitean ordea ezkontideen borondate autonomia ez da absolutua; 1328 art.ri jarraiki legea, ohitura eta ezkontideen arteko eskubideen berdintasuna (66 art.an arrezagutzen dena) urratzen duten klausulak deusezak izango dira.

2.-Formaren ukanbeharra; Kapitulazioak baliozkoak izateko forma jakin bat bete behar dute; eskritura publikoan konstatatu behar dira notarioaren aurrean.

3.-Aldagarritasuna;Ezkontideek nahi dutenean alda ditzakete formaren ukanbeharra betez eta adostasunez.

IZAERA JURIDIKOA; Negozio juridiko formala da(eskritura publikoan konstarazi behar direlako kapitulazioak) bere edukia legean zehazten delarik.

1.2.SUJEKTUAK ETA GAITASUNA

Kapitulazioak ezkontideek bakarrik egin ditzakete, ezkontideen asistentzia bakarrik da beharrezkoa ezkontitzarmenak egiteko ezkondu daitekeen edonork duelarik kapitulazioak egiteko gaitasuna.

Posible da salbuespenez “nuntius” edo mezulari baten bidez egitea kapitulazioak.

Ezkontideetaz gain onartzaile gisa partehar dezakete ezkontideen alde ondasun edo eskubideak aportatzen dituzten pertsonek ere baina desberdina da horien posizioa.

( ADIN TXIKIAK

Emanzipatu gabeko adin txikiak ezkontz kapitulazioak gauzatu ditzake ezkontza aurretik edo ondoren baina guraso edo tutorearen partehartze eta onespena
 beharko du salbu kapitulazioaren edukia ezkontzaren eraentza ekonomikoa zehaztera mugatzen bada 1329 art.
.

48.2 art.ren arabera lehen instantziako epaileak dispentsa eman dezake adinaren galerazpenaren kasuan bidezko kausa eta alderdiaren eskariz betiere 14 urtetik gorako adin txikien kasuan.

( EZGAITUAK

1330 art.ren arabera judizialki ezgaitua izan denak kapitulazioak gauzatu ditzake  guraso,tutore edo kuradorearen asistentziarekin.

Epaian kapitulatzeko ahalmena mugatu ez den kasuetan ere galdatzen da ukanbehar hau.

1.3.MODUA ETA DENBORA. MUGAPENA ETA BALDINTZA

MODUA; Ezkontitzarmenak baliozkoak izateko eskritura publikoan konstarazi behar dira 1327 art.ren arabera
.

Ukanbehar formal honen arrazoia da negozioak duen garrantzia dela eta egiazkotasuna bermatu behar dela horretarako tresna egokia delarik eskritura publikoa.

DENBORA;  1326 art.ri jarraiki ezkontitzarmenak burutu daitezke ezkontz ospaketaren aurretik nahiz ondoren.

Etorkizunean ospatuko den ezkontza bati begira kapitulazioak burutu diren kasuan beharrezkoa da urte bateko epean ezkontza hori burutzea bestela kapitulazio horiek ez dutelarik eraginkotasunik izango (1334 art.)

1975eko maiatzaren 2-ko legearen ostetik eraentza ekonomikoaren aldagarritasun printzipioa onartu zen, ondorioz, ezkontza aurretik nahiz ondoren nahi adina aldiz aldatu daitezkeelarik ezkontz kapitulazioak.

Batzuetan kapitulazioek hirugarrenenk ezkontideen alde eginiko atribuzioak barnetzen dituzte. Kasu hauetan aldaketa baliozkoa izateko beharrezkoa da onartzaile ezkontideez gain partehartu zutenen asistentzia bizi badira (oinordekoengana ez da eskubide hau pasatzen) eta beraiek xedatu zituzten eskubideengan eragina badu aldaketak (1331 art.)

Esk. hauek sortu zituzten pertsonen asistentzia falta kasuan aldaketa ez da baliozkoa izango.

1322 art.ak dio ezkontzak dirauen bitartean egiten diren ezkontz eraentza ekonomikoaren aldaketek ez dutela hirugarrenek eskuraturiko eskubiderik kaltetuko.

Aldaketek beraz etorkizunera begira funtzionatuko dute; ondasun edo eskubideak aldaketaren ondoren eskuratu dituztenak bakarrik egongo direlarik eraentza berrira sometituak.

MUGAPENA ETA BALDINTZA

1975eko maiatzaren 2ko legearekin doktrinak ulertzen zuen kapitulazioetan ezin zela baldintza exekitzaile edo iraungitzailerik ezta epemugarik ere jarri ezkontz eraentza ekonomikoa aldaezina baitzen
.

Gaur egun kapitulazioen aldagarritasun printzipioa sartu denez posible da baldintzen ezarpena betiere legezko mugak errespetatuz. Dena den hirugarrenen aurrean baliozkotasuna izateko publikotasuna eman beharko zaie.

2. INEFIKAZIA ETA BALIOGABETASUNA

INEFIKAZIA;Balio izateko ukanbehar guztiak bilduta ere baliogabeak direnean kapitulazioen inefikaziaz hitzegin daiteke.

Etorkizunean burutuko den ezkontza bati buruzko kapitulazioak egiten direnean urte bateko epean ezkontza hori ospatu ezean kapitulazioek ez dute efekturik sortuko1334 art.ri jarraiki.

Inoiz hitzartu ez balira moduan izango da. Kapitulazioetan ezarritakoa ez da beraz aplikagarria izango ezkontza geroago ospatzen bada edo atzerapena ezkongaiek nahi izan gabe gertatu bada ere.

BALIOGABETASUNA;1335 art.an esaten da kapitulaziak baliogabeak izango direla kontratuetako erregela orokorren arabera.

1335.2; deuseztasunak ez ditu fede oneko hirugarrenak kaltetzen.

Deuseztagarritasun kausak dira beraz;

-Adostasunaren akatsak

-Legezko gaitasunik ez duten pertsonek kapitulazioak onartzea gaitasun 

-Hori osatu gabe (Adintxikikoak 1329-1330 art.tako ukanbeharrak bete gabe edo ezgaituak 1331koa bete gabe buruturiko kapitulazioak)

-Formaren ukanbeharra ez betetzea (eskritura publikoan ez konstaraziz)

Baliogabeziaren kasuan deuseztasuna erlatiboa da ezkontideek subsanatu dezaketelarik.Kontratuak baliogabetzeko arau berdinak dira aplikagarriak.

Kapitulazioak inefikazak edo baliogabeak direnean irabazitako ondasunen sozietatearen eraentza aplikatuko da (1316 art.).

3.ERAENTZA EKONOMIKOAREN ETA EZKONTITZARMENEN PUBLIKOTASUNA

Ezkontz eraentza ekonomikoaren publikotasun beharraren arrazoia da honek hirugarrenen interesetan duen eragina.

Publikotasuna lortzeko bideak dira; Erregistro zibila, jabetza erregistroa eta merkatal erregistroa.

ERREGISTRO ZIBILA

1333 art.aren arabera ezkontz inskripzioan aipatuko dira ezkontz kapitulazioak eta ezkontz eraentza ekonomikoa aldatzen duten paktu, ebazpen edo egitateak.

1333 art.ak modu inperatiboan jasotakoa xedapenezkoa bailitzan interpretatzen du erregistro zibileko erregelamenduak (266 art.) aipamen hauek “interesatuaren eskariz”bakarrik egingo dela esatean.

Bestalde erregistro zibilak ematen duen publikotasuna ez da nahikoa aipamen hau “albo ohar” bidez egiten delako eta bertan eraentza ekonomikoaren edukia zehaztu ordez dokumentu edo ebazpen jatorrizkoen erreferentzia soilik aipatzen delako.

Horregatik ezkontideekiko eskubideak dituela frogatzen duen edonori hau da interes legitimo eta zuzena frogatzen duen edonori kapitulazioen kopiak emateko obligazioa du notarioak.

JABETZA ERREGISTROA

Bertan ondasun higiezinen titulartasuna inkribatzen denez pertsona hori ezkondua badago ondasun horren izaera zehaztu beharko da.

Jabetza erregistroan inskribagarriak dira kapitulazioak ondasun higiezin edo eskubide errealei buruzko egintza inskribagarriak barnetzen dituztenean (HL 75 art.)

Adb. Ezkontide batek besteari egindako esk. erreal baten transmisioa edo hirugarrenek egina inskribagarriak dira.

MERKATAL ERREGISTROA

Merkatarien inskripzio orrian ezkontz kapitulazioak inkribatuko dira baldin badaude (MK 22 art.).

Inskripzio hauek fede oneko hirugarrenen aurrean aurkagarri dira merkataritza erregistroko aldizkari ofozialean (BORM) argitaratzen direnetik (MK 22art.).

                            EZKONTITZARMENAK

                                                                 Ainhoa Unsain Aranburu

� Gurasoen partehartzeak aktura pertsonalki joatea esan nahi du edo “nuntius” edo mezulari bidez ere jardun daiteke kasu hontan onespena ematera mugatuko delarik mandatari formal hutsa baita.


Bi gurasoen joan beharko dute (baldin baditu) edo bat bakarrik aurkez daiteke bestearen adostasunarekin.Desadostasun kasuan epaileak erabakiko du 156 art. analogiaz aplikatuz.





� 1329 art.an zehazten da adin txikiak bere kabuz burutu ditzakeela kapitulazioak hauen edukia partaidetzazko eraentza edo ondasunen banantze eraentza ezartzea denean. Ixilbidez ulertu behar da irabazitako ondasunen sozietatearen ezarpen kasuan ere arau hau aplikagarria izanen dela


  


� Lehen posible zen ezkontideek aportatzen zituzten ondasunen balioa garrantzitsua ez zen kasuetan udal idazkaria eta bi lekukoren aurrean kapitulazioak gauzatzea.


� Aldagarritasunaren aurka azaldu ohi ziren argumentuak; segurtasun juridikoaren hausketa eta hirugarrenei maula egiteko bide gisa erabil zitekeela ezkontz eraentza ekonomikoaren aldaketa nahiz ezkontideetako bat (oroar emaztea) gizonaren menpean geratzearen islada izatea.


Aldeko argumentu gisa azal daiteke ordea dibortzioa edo legezko banantzea gauzatu aurretik ere ondasunak banatu beharra dagoenean ezkontideen arteko konponezina dela eta biak bananduta bizi kasuan.


� Baldintza exekitzaile bat ezartzen bazen adostutako errejimen ekonomikoa indarrean sartuko zen baldintza bete kasuan bakarrik bitartean legezko eraentza aplikatuko zelarik ezkontz eraentza ekonomikoaren gabezia ezinezkoa delako.


Baldintza iraungitzailearen kasuan adostutakoa iraungiko litzateke baldintza betetzean..

